
చ. అలసటఁ జెందియున్నెడ భయాతురుడౌ నపు డస్త్రశస్త్రసం

    కలితుఁడు గానిచోఁ బడెడికాలమునం బుడుతండు దంటతో

    గలనకుఁ జొచ్చినం గదనకర్మ విధిజ్ఞులు శత్రు నేయఁగా

    దలకొన రంచుఁ జెప్పెడి సనాతన ధర్మము మీ రెఱుంగరే. 289 


క.  మీరిద్దఱు సోదరులరు , కారే సంపూర్ణబలు లిఁక న్నే నొకడన్ 

    మీఱి కడుశక్తియుక్తిం | బోరితిగా యైదువేల పూర్ణసమ లొగిన్. 
290 


ఆ.వె. నడుమ నడుమ మీరు నాతోడఁ బోరుచు , నలతఁ దీర్చుకొంటి రట్ల నేను

    నలఁతఁ దీర్చుకొనిన యాదట మీ తోడ | బవరమునకు జొత్తు నవితధముగ.
291 


ఆ.వె. అంతదనుక నిలుఁడ టం చచ్యుతుఁడు సెప్ప , విని  మహాసురులు వివేకులగుచు

    గొంతదూరమున నొకింతసేపు వసింతు | మనుచు నేగఁ గాంచి యసురవైరి.
292 


క. మెళకువ నిట్లని తనలోఁ | దలపోసెన్   సమర మిది  వృథాసుమ్ము మహా

   బలు లీయిద్దరు దేవిన్   | గొలిచి వరము లంది రెట్లు కూల్చెద వీరిన్. 
293 


క. కాకున్న వీరు పైఁబడి | రాకుందురె యుద్ధమునకు రణవిజితుఁడనై

   పోకుండ మార్గ మెయ్యది  | నాకు న్నేడనుచుఁ జింతనం బడి తుదకున్.
294 


క. ఇదియంతయుఁ జూచుచుఁ దాఁ  | జడలన్  వర్తించు పరమశక్తిం గనులన్ 

   ముదమొదవఁ జూచి యంజలిఁ  | గడియించే న్శిరమునందు  గడుభక్తి మెయిన్.
295 


ఉ. మ్రొక్కి మురారి యద్దనుజమూర్ఖవిఖండనలోలతం గడున్ 

    గ్రుక్కలు మ్రింగుచున్  స్తవనకోవిదుడై స్తుతియించె నో  సుధా 

    భుక్కృతదాస్యసంతత విభూతి జగజ్జనరక్షణైక సి 

    మ్యక్కృతి హేతువాంఛిత మయప్రకృతీ సుకృతీడితాకృతీ.
296 


ఉ. దేవి నమోస్తుతే యనుచు ధీరజన ప్రణుతాం భజేహ  మా

    ద్యే వరదే వరే యనుచు దేహి ముద మ్మమ తే వదంతు  పం

    దే విబుధార్చితే యనుచు దివ్యశరీరిణి రక్షరక్ష వి 

    ద్యావతి యంచు విష్ణుఁడు  వియద్గత శక్తికి మ్రొక్కె భక్తితోన్. 

శా.  నీ రూపంబు నెఱుంగఁజాలముకదా నీ నిర్గుణత్వంబునం 

    దారూఢిన్  సగుణత్వమంచు భవదీయప్రక్రియాశక్తి నె 

    వ్వా రూహింతురు దేవి నీదగు ప్రభావం బెన్న రా దమ్ము త

    ల్లీ రాజన్మణిమేఖలాకనకవల్లీ చారువీచీవలీ.

చ. తెలిసెను నీ మహత్వము మదిం బరికింపఁగ నిన్ను మించి వే 

    ల్పు లికను లేరు లేరనుచు భూరితరంబగు  యోగనిద్రచే

